
1.0 PENGENALAN

1.1 Latar Belakang MyGDI

Infrastruktur Data Geospatial Negara (MyGDI) merupakan inisiatif kerajaan untuk
membangunkan infrastruktur data geospatial bagi meningkatkan kesedaran
mengenai ketersediaan data dan meningkatkan akses kepada maklumat
geospatial. Ini boleh dicapai melalui strategi perkongsian data geospatial secara
pintar di kalangan agensi pembekal data yang terlibat. MyGDI, sebagai
Infrastruktur Data Spatial Kebangsaan (NSDI) untuk Malaysia, merupakan
infrastruktur data geospatial yang merangkumi dasar, polisi, standard,
penyelidikan dan pembangunan teknologi serta kepakaran modal insan.

1.2 Konsep dan Falsafah Logo MyGDI

MyGDi

a) Teks MyGDI (Berwarna Biru)

Melambangkan profesionalisme, kestabilan dan kredibiliti MyGDI sebagai
platform infrastruktur data geospatial negara yang menyokong tadbir urus
berkesan serta pengurusan maklumat spatial secara bersepadu di
peringkat nasional.

1.3

b)

d)

Nod Data Berhubung (Berwarna Kuning)

Menggambarkan integrasi data spatial dan bukan spatial dalam ekosistem
digital yang saling berhubung, serta mencerminkan pemerkasaan
teknologi, pendigitalan perkhidmatan kerajaan serta peranan MyGDI
sebagai Infrastruktur Data Spatial Negara (NSDI).

Ikon Lokasi (Berwarna Merah)

Melambangkan peranan data berasaskan lokasi sebagai komponen
kritikal dalam analisis spatial, perancangan strategik dan menyokong
pembuatan keputusan nasional yang berfakta dan berimpak tinggi melalui
MyGDI.

Motif Daun (Berwarna Hijau)

Mencerminkan aspirasi kelestarian, keseimbangan alam sekitar dan
pembangunan negara secara mampan melalui pemanfaatan maklumat
geospatial yang beretika dan berjangka panjang.

Bentuk Segi Empat

Melambangkan ketegasan, kestabilan dan struktur tadbir urus MyGDI

yang tersusun, berwibawa serta berpaksikan piawaian dan penyelarasan
di peringkat nasional.

Tujuan

Dokumen ini bertujuan untuk memastikan penggunaan logo MyGDI dilaksanakan
secara seragam, konsisten serta mematuhi penjenamaan rasmi PGN merentas
semua medium digital dan cetakan.

1.4  Prinsip Penjenamaan MyGDI

a) Penjenamaan yang seragam dan konsisten merentas platform digital dan
bahan cetakan.

b) Reka bentuk yang moden, bersih dan mudah dikenali bagi memperkukuh
identiti visual MyGDI.

c) Memaparkan aspirasi teknologi, kelestarian dan pembangunan negara
secara mampan

2.0 LOGO RASMI MyGDI

Logo rasmi MyGDI digunakan dalam semua dokumen kerajaan, promosi, media
digital dan sistem PGN.

21  Struktur Logo

Struktur logo merangkumi teks MyGDI, nod data berhubung, ikon lokasi, motif
daun dan bentuk empat segi.

a) Teks MyGDI b) Ikon Lokasi c) Nod Data Berhubung

MyGDi

d) Bentuk Segi Empat e)Motif Daun

2.2 Logo Utama (Berwarna)

Logo penuh digunakan dalam bahan rasmi berwarna termasuk laporan, portal,
dashboard dan poster.

2.3 Logo Alternatif

Penggunaan logo alternatif ini hendaklah mematuhi garis panduan saiz
minimum, kontras dan ruang perlindungan logo seperti yang ditetapkan dalam
dokumen ini.

a) Versi monokrom (hitam atau putih)

Digunakan apabila aplikasi warna penuh tidak sesuai, khususnya bagi
dokumen rasmi hitam putih atau cetakan kos rendah.

MyGDi

b) Versi negatif untuk latar gelap

Digunakan pada latar belakang gelap bagi memastikan kontras, kejelasan
dan keterbacaan logo dikekalkan.

INFRASTRUKTUR DATA GEOSPATIAL NEGARA

c) Versi minimal untuk watermark atau paparan kecil
Digunakan untuk paparan bersaiz kecil atau sebagai watermark tanpa
menjejaskan kandungan utama.

MyGDi

3.0 WARNA KORPORAT MyGDI

Warna rasmi logo MyGDI ditetapkan sebagai rujukan standard bagi memastikan
konsistensi identiti visual merentas semua aplikasi dan medium. Penggunaan
warna hendaklah mematuhi kod yang ditetapkan. Sebarang pengubahsuaian
warna logo adalah tidak dibenarkan kecuali bagi versi logo alternatif yang
dinyatakan dalam dokumen ini.

Elemen HEX RGB
a) Teks MyGDI #0A3ASE 10,58,142 -
b) Ikon Lokasi #E12727 225,39,39 -
c) Nod Data Berhubung #F5C233 245,194,51
d) Bentuk Segi Empat #000000 0,0,0 -
e) Motif Daun #0A9044 10,144,68 -

4.0 TIPOGRAFI

Tipografi yang konsisten adalah penting bagi memastikan keterbacaan,
keseragaman dan identiti visual MyGDI merentas semua medium komunikasi.

4.1 Fon Primer
Arial digunakan sebagai fon utama bagi semua dokumen rasmi kerajaan yang
melibatkan MyGDI, selaras dengan amalan lazim perkhidmatan awam.

4.2 Fon Sekunder

Fon sekunder dibenarkan untuk kegunaan bahan komunikasi bukan rasmi
seperti poster, hebahan dalaman, infografik, slaid pembentangan dan kandungan
digital berkaitan MyGDI, tertakluk kepada kesesuaian medium dan sasaran
pengguna. Penggunaan fon sekunder adalah tidak dibenarkan bagi dokumen
rasmi kerajaan dan tidak boleh menggantikan fon primer yang ditetapkan.

4.3 Peraturan Ejaan dan Gaya Penulisan
a) Ejaan rasmi yang ditetapkan adalah MyGDI.
b) Ejaan berikut adalah tidak dibenarkan: MYGDI, Mygdi, mygdi.

c) Penggunaan huruf tebal (bold) dibenarkan terhad kepada tajuk dan subtajuk
sahaja.

5.0 RUANG KELEGAAN (CLEAR SPACE) DAN SAIZ MINIMUM

Ruang kelegaan dan saiz minimum logo ditetapkan bagi memastikan
keterbacaan, kejelasan serta integriti identiti visual MyGDI sentiasa terpelihara.

5.1 Zon Bebas Logo (Clear Space)

Pilihan 1

Ruang perlindungan minimum di sekeliing logo MyGDI hendaklah
sekurang-kurangnya bersamaan dengan separuh (’2) ketinggian motif daun
dalam teks MyGDI.

Pilihan 2
X = ketinggian ketinggian motif daun
Clear space - 74 x

Tiada sebarang elemen grafik, teks atau imej dibenarkan berada dalam ruang
perlindungan ini.

5.2  Saiz Minimum
Saiz minimum logo ditetapkan bagi memastikan logo kekal jelas dan mudah dikenali
dalam semua aplikasi.

a) Cetakan: minimum 40 mm lebar.
b) Digital: minimum 80 pix lebar.



GARIS PANDUAN LOGO RASMI MYGDI

6.0 PERATURAN PENGGUNAAN LOGO

6.1 Penggunaan Yang Dibenarkan
Logo MyGDI dibenarkan untuk digunakan dalam situasi berikut:

a) Pada latar belakang putih atau warna solid yang sesuai dan tidak
menjejaskan keterbacaan logo;

b) Dalam bahan rasmi dan komunikasi berkaitan MyGDI seperti laporan,
dashboard, poster dan bahan elektronik yang lain dengan kebenaran
PGN; dan

c) Sebagai elemen pengenalan (intro) dalam montaj/ video rasmi Pusat
Geospatial Negara (PGN).

6.2 Penggunaan Yang Tidak Dibenarkan

Penggunaan logo MyGDI adalah tidak dibenarkan dalam keadaan berikut:

a) Mengubah, menukar atau mengubah suai warna logo daripada warna rasmi
yang ditetapkan.

b) Menambah kesan visual seperti bayang (shadow), bevel, emboss atau
sebarang efek berlebihan.

c) Mengubah nisbah, bentuk atau orientasi asal logo.

d) Mengeluarkan, mengasingkan atau mengubah kedudukan mana-mana
elemen logo.

e) Menggunakan logo di atas latar belakang bercorak, bertekstur atau latar yang

menjejaskan kejelasan logo.

Sebarang penggunaan logo di luar garis panduan yang dinyatakan adalah tidak

dibenarkan tanpa kelulusan rasmi Pusat Geospatial Negara (PGN).

7.0 APLIKASILOGO

Seksyen ini menerangkan skop penggunaan logo MyGDI bagi memastikan
aplikasi logo adalah konsisten, bersesuaian dengan konteks serta tidak
menjejaskan imej rasmi Pusat Geospatial Negara (PGN).

7.1  Aplikasi Pada Dokumen Rasmi
Digunakan dalam dokumen rasmi kerajaan berkaitan MyGDI seperti surat rasmi,
laporan, kertas kerja dan Prosedur Operasi Standard (SOP).

7.2  Aplikasi Digital
Digunakan dalam platform digital rasmi seperti MyGeoportal, dashboard, slaid
pembentangan, aplikasi sistem dan saluran media sosial rasmi.

7.3 Aplikasi Promosi
Digunakan bagi tujuan promosi dan hebahan berkaitan MyGDI seperti poster,
banner, bunting dan backdrop acara rasmi.

8.0 GABUNGAN LOGO DENGAN LOGO LAIN

8.1  Susunan Logo

Apabila digabungkan dengan logo lain, susunan hierarki logo hendaklah
mengikut keutamaan berikut:

Jata NRES — Logo MyGDI — Logo Agensi/ Rakan Strategik

Contoh Susunan Logo Mendatar

KEMENTERIAN SUMBER ASLI KEMENTERIAN ABC
DAN KELESTARIAN ALAM
PUSAT GEOSPATIAL NEGARA

Contoh Susunan Logo Menegak

KEMENTERIAN SUMBER ASLI
DAN KELESTARIAN ALAM
PUSAT GEOSPATIAL NEGARA

CERTANBAR WUTU G 7

KEMENTERIAN ABC

Susunan ini hendaklah dipatuhi bagi memastikan keutamaan identiti rasmi
kementerian dan program terpelihara.

Walau bagaimanapun, susunan logo yang berbeza boleh dipertimbangkan
tertakluk kepada keperluan aplikasi serta kelulusan rasmi pihak berkuasa
yang berkenaan.



GARIS PANDUAN LOGO RASMI MYGDI

8.2 Jarak dan Penjajaran

Jarak minimum di antara logo MyGDI dan logo Ilain hendaklah
sekurang-kurangnya bersamaan dengan separuh (72) ketinggian logo MyGDI.

Logo-logo hendaklah dijajarkan secara konsisten, sama ada secara mendatar
atau menegak, bagi memastikan susunan yang kemas, seimbang dan mudah
dibaca mengikut kesesuaian medium aplikasi.

9.0 HAKCIPTA DAN TADBIR URUS

Logo MyGDI adalah hak milik rasmi Pusat Geospatial Negara (PGN). Sebarang
penggunaan, pengeluaran semula, pengubahsuaian atau pengedaran logo
hendaklah mendapat kelulusan rasmi daripada pihak berkuasa yang ditetapkan
oleh PGN.

10.0 PENUTUP

Dokumen Garis Panduan Penggunaan Logo Rasmi MyGDI ini hendaklah
dijadikan rujukan rasmi dalam semua aplikasi, penerbitan dan bahan komunikasi
berkaitan MyGDI.

Pematuhan terhadap garis panduan ini adalah penting bagi memastikan
konsistensi, integriti dan imej rasmi MyGDI sentiasa terpelihara.

